
	■ Annotatsiya: Ushbu maqolada O’zbekiston iqtisodiyoti barqarorligi doirasida kichik biznes va ishlab chiqarish 

korxonalarining samaradorligiga erishish yo‘llarini takomillashtirish hamda iqtisodiy siyosatni shakllantirishdagi 

imkoniyatlari yoritilgan. Shuningdek iqtisodiy ko’rsatkichlarning bog’liqligida regression tahlil, rentabellik 

ko’rsatkichlari, Cobb-Dugglas funksiyalarining ishlatilishining afzalliklari kabilar tahlil qilinadi. Shuningdek, ilmiy 

manbalar asosida bugungi innovatsion rivojlanish jarayonida korxonalar samaradorligiga erishishning asosiy 

yo‘nalishlari yoritib beriladi. 

	■ Kalit so‘zlar: Ekonometrika, barqarorlik, iqtisodiy model, ekonometrik model, rentabellik, Cobb-Dugglas funksiyasi, 

soliq siyosati.

	■ Аннотация: В данной статье рассматриваются пути повышения эффективности малых предприятий 

и производственных компаний в рамках устойчивости экономики Узбекистана, а также возможности 

формирования экономической политики. Кроме того, анализируются преимущества использования 

регрессионного анализа, показателей рентабельности и функций Кобба-Дугласа в изучении взаимосвязи 

экономических показателей. На основе научных источников также освещаются основные направления 

достижения эффективности предприятий в условиях современного инновационного развития.

	■ Ключевые слова: эконометрика, устойчивость, экономическая модель, эконометрическая модель, 

рентабельность, функция Кобба-Дугласа, налоговая политика.

	■ Abstract: This article examines ways to improve the efficiency of small businesses and manufacturing enterprises 

within the framework of Uzbekistan's economic stability, as well as the possibilities for shaping economic policy. 

In addition, the advantages of using regression analysis, profitability indicators, and Cobb-Douglas functions in 

studying the interrelation of economic indicators are analyzed. Based on scientific sources, the main directions for 

achieving enterprise efficiency in the context of contemporary innovative development are also highlighted.

	■ Keywords: econometrics, stability, economic model, econometric model, profitability, Cobb-Douglas function, tax 

policy.

KIRISH

Bugungi kunda rivojlanayotgan bozor iqtisodiyoti sharoitida 

kichik biznes va ishlab chiqarish korxonalarining samarali 

faoliyat yuritishi, ularda iqtisodiy o‘sishning yuqori jabhada 

o’rin egallashi eng muhim omillaridan biri hisoblanadi. Kichik 

biznes yalpi ichki mahsulotning sezilarli qismini tashkil 

qiladi, aholi bandligini oshiradi va raqobat muhitini jadal 

rivojlantiradi. Kichik biznes va ishlab chiqarish korxonalarining 

barqaror ishlashida rentabellik darajasi muhim o‘rin tutadi, 

chunki bu korxonalarda resurslardan qay darajada samarali 

foydalanilayotgani natijasini ko‘rsatadi. Rentabellikga ta’sir 

qiluvchi omillarni aniqlash va ularning rolini ekonometrik 

yondashuvlar orqali baholash korxonalarni boshqarish 

jarayonida, investitsiya siyosatini shakllantirishda va ishlab 

chiqarish strategiyasini optimallashtirishda katta ahamiyatga 

ega hisoblanadi.

ADABIYOTLAR TAHLILI

Mavzu bo‘yicha xorijiy va mahalliy tadqiqotlarda kichik biznes, 

ishlab chiqarish korxonalari va raqamli iqtisodiyotning 

innovatsion rivojlanishga ta’siri masalalariga alohida e’tibor 

qaratilgan. Tadqiqotlar quyidagi asosiy yo‘nalishlarda olib 

borilgan:

1.	 Ruzmetov D. I., Saidov M. D. (2025). Kichik biznes 

va xususiy tadbirkorlik subyektlarini imtiyozli kreditlar 

ajratish orqali rivojlantirish — maqolada kichik biznesni 

qo‘llab quvvatlash mexanizmlari va moliyaviy choralar 

orqali tadbirkorlik subyektlarining iqtisodiy samaradorligini 

oshirish va rentabellikka erishish yo‘llari tahlil qilingan.  [1].

2.	 Muxibova G. Ya., Sharifxodjayeva O. U., To‘rabekova 

O. Strategik rejalashtirish orqali kichik biznes va tadbirkorlik 

faoliyatini samaradorligini oshirish — tadqiqotda kichik 

biznes rentabelligi va samaradorligini baholash, strategik 

rejalashtirishning ahamiyati va rentabellik ko’rsatkichlarining  

tahlilini yoritiladi.  [2].

3.	 Saparboyev A. M. Kichik biznes va xususiy 

tadbirkorlik samaradorligini baholash mezonlari va 

ko‘rsatkichlari — ushbu tadqiqotda kichik bines va ishlab 

chiqarish korxonalarining samaradorligini baholash 

mezonlari, rentabellik ko‘rsatkichlari va bir qator indikatorlar 

tahlili yoritilgan.  [3].

4.	 Эконометрический анализ устойчивого 

развития региона — bu tadqiqotda ekonometrik 

modellashtirish orqali makroiqtisodiy barqarorlik va kichik 

biznesning rolini oshirish tahlil qilinadi. [4].

TADQIQOT METODOLOGIYASI

Tadqiqotni tashkil etish jarayonida analiz-sintez, iqtisodiy 

model,  iqtisodiy tahlil, matematik modellashtirish, Cobb-

Dugglas funksiyasi kabi usullardan foydalanildi. Shu bilan 

bir qatorda, ilmiy adabiyotlar asosida innovatsion rivojlanish 

jarayonida rentabellik ko’rsatkichlariga ahamiyat berish 

va ularning ustuvorliklari hamda amaliy qo‘llanilishi ko‘rib 

chiqildi.

TAHLIL VA NATIJALAR

Rentabellik – korxona faoliyatining foydalilik darajasini 

aks ettiruvchi asosiy ko‘rsatkichlardan biri hisoblanadi. 

Rentabellik bu korxonaning tushumi, xarajatlari, ishlab 

chiqarish hajmi va resurslardan foydalanish samaradorligini 

o‘zida mujassamlashtiradi. Eng ko‘p ishlatiladigan rentabellik 

ko‘rsatkichlariga quyidagilar:Sof foyda rentabelligi, aktivlar 

rentabelligi (ROA), kapital rentabelligi (ROE), sotuvlar 

rentabelligi (ROS).

Kichik biznes uchun aynan tannarxni optimallashtirish, ishlab 

chiqarish unumdorligini oshirish va moliyaviy barqarorlikni 

ta’minlash asosiy vazifalardan biri hisoblanadi. Rentabellikka 

ta’sir qiluvchi ichki omillar ham turlicha. Mehnat unumdorligi 

va korxonaning ishlab chiqarish samaradorligi bevosita ishchi 

kuchi malakasi, zamonaviy texnologiya, ishlab chiqarish 

jarayonining tashkil etilishi bilan belgilanadi. Mehnat 

unumdorligining oshishi — bir birlik ishlab chiqariladigan 

mahsulot tannarxining pasayishiga olib keladi. Ishlab 

chiqarish hajmi esa katta hajmda ishlab chiqarish tannarxni 

kamaytiradi, chunki doimiy vujudga keladigan xarajatlar 

ko‘proq mahsulotga taqsimlanadi.  Xomashyo va materiallar 

narxining o‘zgarishi rentabellik darajasiga eng tez ta'sir 

qiluvchi omil hisoblanadi. Narxlarning oshishi esa tannarxni 

ko‘taradi, foydaning kamayishiga sabab bo’ladi.

Ishlab chiqarish texnologiyasi ham kichik biznes va ishlab 

chiqarish korxonalarida e’tiborga olinadigan jihatlardan 

hisoblanadi. Chunki ishlab chiqarish texnologiyalarida 

innovatsion texnikalar, energiya tejamkorligi, zamonaviy 

texnoligiyalarning avtomatlashtirilishi, mahsulot sifatini 

yaxshilash rentabellikni sezilarni oshiradi. Xarajatlarni 

boshqarish jarayoni samarali boshqaruvni tashkil 

etish, ortiqcha xarajatlarni qisqartirish, resurslarni 

optimallashtirish, logistika xarajatlarini minimallashtirish 

kichik biznes va ishlab chiqarish korxonalari foydasini 

oshiradi.

Kichik biznes va ishlab chiqarish korxonalari rentabelligini 

aniqlovchi omillarni o‘rganishda quyidagi ko‘p omilli 

regressiya modeli qo‘llanadi:

Y = β₀ + β₁X₁ + β₂X₂ + β₃X₃ + β₄X₄ + ε

bu yerda: Y – rentabellik darajasi, X₁ – mehnat unumdorligi, 

X₂ – xomashyo narxi, X₃ – ishlab chiqarish hajmi, X₄ 

– investitsiyalar.

Ekonometrik model natijalari orqali qaysi omil rentabellikka 

eng kuchli ta’sir qilishi aniqlanadi va tahlil qilinadi. Agar 

rentabellik aniqlashda Cobb–Douglas funksiyasi qo‘llansa: Q 

= A · K^α · L̂ β

bu model yordamida kapital va mehnatning ishlab chiqarish 

natijalariga qanday darajada ta’sir qilishi tahlil qilinadi.

Kichik biznes va ishlab chiqarish korxonalarida o‘tkaziladigan 

tahlillar asosida shuni bilishimiz mumkinki, mehnat 

unumdorligi rentabellikka to’g’ridan-to’g’ri ijobiy ta’sir 

ko’rsatadi, xomashyo materiallarning narxi oshishi 

rentabellikni pasaytiradi, yangi investitsiyalarni ko’paytirish 

ishlab chiqarish quvvatini oshiradi va rentabellikni 

kengaytiradi.

XULOSA VA TAKLIFLAR

Xulosa qilib aytadigan bo’lsak, kichik biznes va ishlab 

chiqarish korxonalari rentabelligini oshirish uchun 

innovatsion zamonaviy texnologiyalarni joriy etish,  

korxona xarajatlarini optimallashtirish, biznesning bozor 

tahlilini kuchaytirish,  korxonada malakali ishchi kuchidan 

foydalanish, davlat tomonidan yaratilayotgan imtiyozlardan 

samarali foydalanish zarur.

Rentabellikka ta’sir qiluvchi tashqi omillar ham turlicha. 

Bozor talabi qancha yuqori bo’lsa, rentabellik ham yuqori 

bo’ladi. Talabning pasayishi esa ishlab chiqarish hajmini 

kamayishiga sabab bo’ladi. Soliq siyosati miqdori foyda 

darajasiga bevosita ta’sir qiladi. Kichik biznes uchun soliq 

imtiyozlari rentabellikni oshirishga xizmat qiladi. Kredit 

resurslarining mavjud ekanligi, past foizli kreditlar, imtiyozli 

kreditlar, bularning barchasi korxonaning investitsion 

salohiyatini kengaytiradi. 

